
Ang BISIG  ay bilingual na refereed journal na nagtatampok ng mga artikulo o papel 
pananaliksik hinggil sa kalagayan ng sektor ng paggawa at mga komunidad sa Pilipinas na 
taunang inilalabas ng PUP. Pangunahing itinatampok nito ang mga pag-aaral na sumisipat 
sa mga napapanahong isyu hinggil sa kalagayan ng mga manggagawa, anakpawis at 
kanilang mga komunidad. Karaniwang nakatuon ang mga paksa sa mga usapin tulad ng 
unyonismo, globalisasyon, neoliberal na polisiya, kilusang paggawa, karapatan at kalagayan 
ng anakpawis, relasyon at kalagayan ng mga industriya, at iba pang katulad. Maaaring 
ang paksa ay tumatawid sa iba pang disiplina tulad ng kasaysayan, politika, ekonomiya, 
sikolohiya, wika, sining, kultura, kasarian, kababaihan, diaspora, agham, teknolohiya at iba 
pa tungo sa paglapit na multi/interdisiplinaryo.

Matutunghayan sa pabalat ng isyung ito ng Bisig ang klasikong rubbercut print na 
pinamagatang “Pwersa ng Uring Anakpawis”, may sukat na 12”x18”, na nilikha 
noong 1989 ng kilalang artista ng bayan at uring manggagawa na si Leonilo “Neil” 
Doloricon (1957-2021).  Si Prof. Neil ay edukador, visual artist, printmaker, social 
critic at itinuturing na isa sa mga dakilang haligi ng social realism sa Pilipinas at 
maging sa buong mundo.  Ipinagmamalaki namin na mula sa pagsisimula ng Bisig 
Journal noong 1988 hanggang sa huli niyang mga obra, naging bahagi at katunayan 
ay nagsilbing mukha ng Bisig ang mga obra ni Ka Neil Doloricon. Bilang unyonista at 
organisador ng mga anakpawis, aktibong bahagi si Ka Neil sa paagpapalaganap at 
pagpapahusay ng Bisig.  Dinadakila namin ang mga ambag ni Ka Neil sa Bisig hindi 
lamang ng kanyang mga obra kundi sa mga aral at mungkahi kung paano higit na 
ilalapit at pagsisilbihin ang Bisig sa mga anakpawis at mamamayan. Para kay Neil, 
ang akademya at ang mga iniluluwal nito ay dapat lumaging kaagapay at nagsisilbi 
sa mga anakpawis tungo sa istoriko nitong papel sa panlipunang transpormasyon. 
Salamat sa mga dakilang ambag at nagpapatuloy kami, Ka Neil!




